
<<ԱՆՇԱՐԺ ԳՈՒՅՔԻ ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ

Հոդված 1. <<Անշարժ գույքի գնահատման գործունեության մասին>> Հայաստանի Հանրապետության 2005 թվականի հոկտեմբերի 4-ի ՀՕ-189-Ն օրենքի (այսուհետ` Օրենք) 15-րդ հոդվածի 2-րդ մասի 3-րդ կետը շարադրել հետևյալ խմբագրությամբ.

 <<3) սույն օրենքով սահմանված դեպքերում, լիազոր մարմնի կողմից  հաշվետվություններ պահանջելու վերաբերյալ գրություն ստանալուց հետո, հինգ աշխատանքային օրվա ընթացքում, հաշվետվությունները կամ դրանց պատճենները թղթային կամ էլեկտրոնային տարբերակով տրամադրել լիազոր մարմնին>>.

Հոդված 2. Օրենքի 22-րդ հոդվածում` 

           1)   1-ին մասը լրացնել հետևյալ բովանդակությամբ 6.1 կետով.
           <<6.1) գնահատման հաշվետվությունները կամ դրանց պատճենները թղթային կամ էլեկտրոնային տարբերակով լիազոր մարմնին սույն օրենքով սահմանված դեպքերում և ժամկետում չտրամադրելու համար գնահատողի նկատմամբ վարչական տույժի միջոցներ կիրառելուց հետո մեկ տարվա ընթացքում կրկին անգամ նույն խախտումը գնահատողի կողմից կատարելու դեպքում.>>.
          2) 3-րդ և 6-րդ մասերի <<և 6-րդ>> բառերը փոխարինել <<, 6-րդ և 6.1.>> բառերով:
Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից:

ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
<<ՆԱԽԱԳԻԾ>>

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգիրքը (այսուհետ` Օրենսգիրք) լրացնել հետևյալ բովանդակությամբ 169.24 հոդվածով.

<<Հոդված 169.24 Անշարժ գույքի գնահատման հաշվետվությունները կամ դրանց պատճենները թղթային կամ էլեկտրոնային տարբերակով լիազոր մարմնին չտրամադրելը 

 Անշարժ գույքի գնահատման գործունեություն իրականացնող անձանց կամ անշարժ գույքի գնահատողների կողմից գնահատման հաշվետվությունները կամ դրանց պատճենները թղթային կամ էլեկտրոնային տարբերակով լիազոր մարմնին օրենքով սահմանված դեպքերում և  ժամկետում չտրամադրելը


առաջացնում է տուգանքի նշանակում` անշարժ գույքի գնահատողների նկատմամբ` նվազագույն աշխատավարձի հիսնապատիկի չափով, իսկ պաշտոնատար անձանց նկատմամբ` հարյուրապատիկի չափով:

Հոդված 2. Օրենսգրքի 244.15 հոդվածի<<և 169.22>> բառերը փոխարինել <<, 169.22 և 169.24>> բառերով:

      Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից:

 
ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
ՀԻՄՆԱՎՈՐՈՒՄ

<<ԱՆՇԱՐԺ ԳՈՒՅՔԻ ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ>> ԵՎ <<ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը  


<<Անշարժ գույքի գնահատման գործունեության մասին>> Հայաստանի Հանրապետության օրենքի 22-րդ հոդվածով սահմանվում են այն դեպքերը, որոնք հիմք են հանդիսանում անշարժ գույքի գնահատողի որակավորման վկայականի գործողության դադարեցման համար: Նշված հոդվածի 1-ին մասի 6-րդ կետի պահանջի համաձայն, եթե անշարժ գույքի գնահատողը գնահատման հաշվետվությունում ոլորտը կարգավորող նորմատիվ իրավական ակտերի պահանջների և պայմանների խախտումներ կատարելու օրվանից հետո` մեկ տարվա ընթացքում, առնվազն չորս այլ հաշվետվություններում ևս խախտումներ է կատարել, ապա դա նույնպես հիմք է հանդիսանում գնահատողի որակավորման վկայականի գործողության դադարեցման համար: Նույն օրենքի 23-րդ հոդվածի 2-րդ մասի 6-րդ կետի համաձայն լիազոր մարմնի գործառույթներից մեկն էլ այն է, որ մասնագիտական հանձնաժողովի միջոցով հսկողություն է իրականացնում անշարժ գույքի գնահատման գործունեություն իրականացնող անձանց և գնահատողների կողմից ոլորտը կարգավորող իրավական ակտերի պահանջների կատարման նկատմամբ` այդ թվում, շահագրգիռ անձանց դիմումի հիման վրա կամ իր կողմից հաստատված ուսումնասիրությունների իրականացման տարեկան ժամանակացույցի և կարգի համաձայն, անշարժ գույքի գնահատման գործունեություն իրականացնող անձանցից, ինչպես նաև գնահատողներից պահանջում է գնահատման հաշվետվություններ և կատարում դրանց մասնագիտական ուսումնասիրություններ, որոնց արդյունքում կազմվում են համապատասխան եզրակացություններ` արձանագրելով հաշվետվությունում տեղ գտած խախտումները: Լիազոր մարմնի այս պահանջը չկատարելը որևէ իրավական հետևանք չի առաջացնում անշարժ գույքի գնահատողի կամ անշարժ գույքի գնահատման գործունեություն իրականացնող անձանց համար: Այս պարագայում նրանք, տարբեր պատճառներով, կարող են չկատարել գնահատման հաշվետվություններ տրամադրելու լիազոր մարմնի պահանջը` վերջինիս զրկելով հսկողություն իրականացնելու օրենքով վերապահված գործառույթը իրականացնելու հնարավորությունից: Նկարագրված իրավիճակից խուսափելու նպատակով անհրաժեշտ է անշարժ գույքի գնահատման գործունեություն իրականացնող անձանց և գնահատողի համար պատասխանատվություն, այդ թվում նաև` վարչական պատասխանատվություն սահմանել լիազոր մարմնի պահանջը չկատարելու համար, ինչպես նաև հստակեցնել լիազոր մարմնի պահանջի դեպքում գնահատման հաշվետվությունները ուսումնասիրման նպատակով լիազոր մարմնին տրամադրելու գնահատման գործունեություն իրականացնող անձանց և գնահատողի պարտականությունը սահմանող դրույթը:
2. Առաջարկվող կարգավորման բնույթը


Ներկայումս <<Անշարժ գույքի գնահատման գործունեության մասին>> Հայաստանի Հանրապետության օրենքով սահմանվում է մասնագիտական ուսումնասիրման նպատակով անշարժ գույքի գնահատման գործունեություն իրականացնող անձանցից և անշարժ գույքի գնահատողներից գնահատման հաշվետվություններ պահանջելու լիազոր մարմնի իրավասությունը, սակայն այդ պահանջը չկատարելու դեպքում որևէ պատասխանատվություն նախատեսված չէ: Օրենսդրության այս բացը թույլ է տալիս անշարժ գույքի գնահատման գործունեություն իրականացնող անձանց և գնահատողներին լիազոր մարմնի օրինական պահանջը չկատարել և դրա համար որևէ պատասխանատվության չենթարկվել: Հստակ սահմանված չէ նաև լիազոր մարմնի պահանջի դեպքում գնահատման հաշվետվությունները ուսումնասիրման նպատակով լիազոր մարմնին տրամադրելու գնահատման գործունեություն իրականացնող անձանց և գնահատողների պարտականությունը նախատեսող դրույթը: 

Նախագծերի ընդունմամբ կլուծվեն վերը ներկայացված խնդիրները:

3.Ակնկալվող արդյունքը


Օրենքների նախագծերի ընդունմամբ անշարժ գույքի գնահատման գործունեություն իրականացնող անձանց և անշարժ գույքի գնահատողների կողմից ոլորտը կարգավորող նորմատիվ իրավական ակտերի պահանջների ու պայմանների կատարման նկատմամբ հսկողություն իրականացնելու <<Անշարժ գույքի գնահատման գործունեության մասին>> Հայաստանի Հանրապետության օրենքով լիազոր մարմնին վերապահված գործառույթը լիարժեք կիրականացվի, կվերացվեն խնդրի կարգավորմանը խոչընդոտող օրենսդրական բացերը: 
ՏԵՂԵԿԱՆՔ N 1
<<ԱՆՇԱՐԺ ԳՈՒՅՔԻ ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ>> ԵՎ <<ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

  «Անշարժ գույքի գնահատման գործունեության մասին>> Հայաստանի Հանրապետության օրենքում փոփոխություններ և լրացում կատարելու մասին>> և <<Վարչական իրավախախտումների վերաբերյալ օրենսգրքում փոփոխություն և լրացում կատարելու մասին>> Հայաստանի Հանրապետության օրենքների ընդունման կապակցությամբ անհրաժեշտ չէ այլ նորմատիվ իրավական ակտեր ընդունել:
ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան

ՏԵՂԵԿԱՆՔ N 2
<<ԱՆՇԱՐԺ ԳՈՒՅՔԻ ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ>> ԵՎ <<ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Անշարժ գույքի գնահատման գործունեության մասին>> Հայաստանի Հանրապետության օրենքում փոփոխություններ և լրացում կատարելու մասին>> և <<Վարչական իրավախախտումների վերաբերյալ օրենսգրքում փոփոխություն և լրացում կատարելու մասին>> Հայաստանի Հանրապետության օրենքների ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2012թ 
	Հաջորդող 3 տարիները

	
	
	2013
	2014
	2015

	
	Ըստ 2012թ.  պետական բյուջեի
	Փոփոխությունը 2012թ.պետական բյուջեի  համեմատ
	Փոփոխությունն ընթացիկ տարվա համեմատ
	Փոփոխությունն ընթացիկ տարվա համեմատ
	Փոփոխությունն ընթացիկ տարվա համեմատ  

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. Պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. Պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. Պետական բյուջե 
	0
	0
	0
	0
	0

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան

